MINUTI

KAMRA TAD-DEPUTATI
KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IL-ĦDAX-IL PARLAMENT

LAQGĦA NRU. 2
It-Tnejn, 14 ta' Frar, 2011
Il-Kumitat Permanenti dwar l-Ambjent u l-Ippjanar tal-Iżvilupp ltaqa’ fil-Palazz, il-Belt Valletta, fis- 6:45 p.m. 
L-Onor. Jesmond Mugliett, Chairman tal-Kumitat, ippreseda.

PREŻENTI

L-Onor. Leo Brincat, l-Onor Charles Buhagiar, l-Onor Jean Pierre Farrugia u l-Onor Philip Mifsud.
TALBA

Il-President tal-Kumitat qal it-talba.  

MINUTI

Il-Minuti tal-laqgħa Nru. 1 li saret fl-1 ta’ Frar 2011 kienu konfermati.

DISKUSSJONI DWAR ŻEWĠ ABBOZZI TA’ AVVIŻI LEGALI: 

i. Daily Penalty Regulations, 2011. 
ii. Schedule of Penalties Regulations, 2011.

Fl-introduzzjoni tiegħu, iċ-Chairman għarraf li din kienet se tkun diskussjoni miftuħa li kellha tieħu aktar minn laqgħa waħda sabiex ikun hemm perjodu ta’ riflessjoni kif ukoll jingħata ż-żmien biex jiġu mwieġba l-punti li jitqajmu mill-Membri.   Iċ-Chairman ippreżenta formalment lill-Kumitat:

Dokument 1 
Abbozz ta’ avviż legali dwar Daily Penalty Regulations, 2011; u
Dokument 2 
Abbozz ta’ avviż legali dwar Schedule of Penalties Regulations, 2011.

Kopja ta’ dawn id-dokumenti kienet tqassmet lill-Membri fid-9 ta’ Frar, 2011.
Il-Kumitat stieden lil Dr Ian Stafrace u l-Perit Alex Borg, rappreżentanti tal-Awtorità ta’ Malta dwar l-Ambjent u l-Ippjanar, biex jieħdu sehem fid-diskussjoni.

Matul il-laqgħa kienu diskussi d-diversi aspetti konnessi mad-daily penalties li se jiġu imposti fil-proċess tal-enforcement, fosthom:-

(i) kif se jiġu kategorizzati l-ħafna tipi ta’ każi ta’ żvilupp illegali; 
(ii) ir-reazzjonijiet li kien hemm fil-proċess ta’ konsultazzjoni pubblika; 
(iii) li ċerti proċeduri mħaddma internament mill-Awtorità ta’ Malta dwar l-Ambjent u l-Ippjanar dwar, per eżempju, x’inhuma minor amendments to works in progress, isiru aktar trasparenti billi jiġu ppubblikati f’avviż legali jew f’linji gwida;
(iv) fl-iskeda B3 kienetx se ssir distinzjoni bejn tipi differenti ta’ żvilupp li jkun akbar minn 75 m², e.g. hux se ssir distinzjoni bejn landscaping/btieħi u blokka appartamenti; u
(iv) il-mod kif se jiġu applikati dawn il-multi biex jintlaħqu l-għanijiet aħħarin, jiġifieri, li jiġi skoraġġit l-iżvulupp illegali u, meta dan isir, li jitwaqqaf u jitneħħa. 
Fit-8.00 p.m. il-Kumitat aġġorna għat-Tnejn 28 ta’ Frar, 2011, fis-6.30 p.m. bl-istess aġenda.
GĦALL-ISKRIVAN TAL-KAMRA

KONFERMATI
ONOR. JESMOND MUGLIETT
CHAIRMAN TAL-KUMITAT

